
GESU MA JIXTIEQ LIL HADD JIBQA’ BARRA

Mhux darba u tnejn niltaga’ ma’ min b’qalb tqila jghidli li jhossu eskluz mis-socjeta, mill-
Khnisja, jekk mhux ukoll minn Alla. Kull wiehed u wahda minna jkollu minn din 1-ghamla ta’
shab griz fil-hajja tieghu u nibdew naqtghu qalbna ghax inhossu li haddiehor gata’ qalbu
minna — li sahansitra Alla jkun qata’ jiesu. Imma meta nisma’ 1-Vangelu tas-Samaritana (Gw
4:5-42), jien nara l-hidma ta’ Kristu biex jammetti mill-gdid — idahhal mill-gdid — lil min ikun
ingata’ jew gtajnieh mill-gemgha Nisranija.

Is-Samaritana tohrog timla l-ilma mill-bir f’nofsinhar waqt xemx taqli l-ankri. Is-soltu
f’hinijiet bhal dawn in-nies ma jixirfux fit-toroq, biex jevitaw ix-xemx; imma din il-mara
taghzel li tohrog f’dak il-hin skabruz proprju biex tevita li tiltaga’ man-nies. Altru li kellha
ragun biex tbigh tahrab in-nies. Minhabba l-istorja taghha, kienet tisthi thabbat wi¢¢ha man-
nies! Xi storja kellha din il-mara?

Meta Gesl jibghatha ssejjah lil zewgha u hi twiegbu li ma kellhiex zewgha, Gest jaghmlilha
osservazzjoni: “Sewwa ghidt: ‘ma ghandix zewgi’. Inti zzewwigt hames darbiet u r-ragel li
ghandek mieghek bhalissa mhuwiex zewgek”. Dan ifisser li din il-mara kellha storja mizera
ta’ mhabba — storja ta’ mhabba falluta. Niftakru li ghal-Lhud, ir-ragel biss kellu d-dritt li
jaghti d-divorzju lil martu. Ghalhekk hawnhekk ghandna mara li ltaqghet ma’ hamest irgiel li
uzawha, skapri¢¢jawha, bezquha. Bir-ragun mara b’hajja affettiva dagshekk strumblata kienet
tfittex li tinheba min-nies.

Hafna drabi hekk ukoll jaghmel illum il-bniedem li jsib ruhu fl-istess zarbun tas-Samaritana.
Ghax min jiflah jogghod ghaz-zekzik tan-nies? Min jiflah ghat-taqtiq ta’ Isien in-nies? Min
hu dagshekk b’sahhtu li ma jhossux mghaffeg taht il-piz tal-gudizzji temerarji jew tal-
kalunnji? Illum ukoll hemm persuni li jingatghu mill-hajja soc¢jali kif ukoll mill-hajja tal-
Knisja ghax jafu li hawn min jedha jerfghalhom salibhom!

Imma din il-mara kellha toqol itqal xi ggorr. Kienet gejja mir-regjun tas-Samarija. Kienet
taghmel parti minn razza differenti minn dik tal-Lhud. Fil-fatt, il-Lhud ma kinux jahmlu lis-
Samaritani. Santu Wistin jghid li I-Lhud tant kellhom stmerrija lejn dawn in-nies li langas
kien jippermettu li jixorbu minn “barmil” uzat mis-Samaritani. Mhux difficli ghalina nifhmu
d-disprezz li 1-Lhud kellhom lejn dawn “il-barranin”, ghax illum ukoll ghandna fostna min
ma jahmilx jara barrani fostna. Hawn min irid ibewweg lil dawk li huma ta’ kulur differenti
minna — hawn min qed jaghmel kampanja biex bhala nazzjon ni¢hdu li naghtuhom I-
ospitalita!

Din il-mara ma kinitx irrifjutata biss minhabba motivi kulturali, imma wkoll ghaliex il-Lhud
tal-Lhudija kienu jiggudikaw lis-Samaritani bhala pagani. Hu fatt li s-Samarija bniet tempju
iehor fuq l-gholja Garizim u hekk ingatghu mit-Tempju ta’ Gerusalemm. Skont il-Lhud, il-
fatt li s-Samaritani ma baqghux jersqu lejn Gerusalemm kien ifisser li dawn kienu kissru r-
relazzjoni taghhom ma’ Alla u ghalhekk kienu f’falliment spiritwali. Dan kien jghodd ukoll
fil-konfront ta’ din il-mara, u ghalhekk nistghu nimmaginaw x’kienet tisma’. Dwarha kien



jinghad dak li llum id-devoti jghidu ghal dawk li ma jigux knisja jew ghal dawk li ma jersqux
ghas-sagramenti.

Hawnhekk Gesu jidhol fix-xena. Huwa jaghmel lilu nnifsu prezenti fl-aktar mument li ma
nistennewhx li jkun hemm. Meta din il-mara ma riditx tiltaga’ mieghu, hu ried jiltaga’
maghha. Fejn il-bqija tas-socjeta kienu jiggudikawha u jeskluduha, Gesu jinteressa ruhu fiha
u juriha li jixtieq jammettiha mill-gdid. Filwaqt li 1-bnedmin (anki dawk religjuzi) jippruvaw
ibeghduha, Gest jaghmel hiltu biex jerga’ jintegraha. Id-dghufija taghha ssir opportunita biex
Alla jsawwab il-grazzja fugha. Dan l-atteggjament li Gesu juri mas-Samaritana, huwa l-istess
atteggjament li juri maghna llum. Bhalma gal lil din il-mara, Gesu ged jghidilna biex ninsew
l-imghoddi taghna bl-izbalji u t-taghwig li jista’ jkollna, ghax jekk naghrfu d-don li Alla qed
jaghtina permezz tieghu, ma ghandniex bzonn aktar tat-tempju jew tal-knisja tal-gebel biex
insibu lil Alla, ghax Alla jigi jghammar fina. Ahna nsiru tempju haj ta’ Alla, u flok ma
nadurawh f’Gerusalemm jew fuq il-Muntanja Garizim, nadurawh fl-ispirtu u l-verita.

Dan hu Alla taghna! Dagshekk jaghmel maghna biex ikun hemm 1-ammissjoni taghna fi hdan
il-familja tieghu. Ghalhekk, taqtghux galbkom u ma naqtghu qalb hadd. Ma naghmlu xejn li
jista’ jfixkel il-komunikazzjoni tal-grazzja li Alla jaghti b’xejn lill-bniedem.

Ghaziz Joseph, illum ser naghmlu l-ammissjoni tieghek biex fiz-zmien opportun inti tir¢ievi
1-Ordnijiet imgaddsa tad-Djakonat u tal-Presbiterat. Filwaqt li nistiednek biex inti nnifsek
thossok milqugh u mhaddan mill-Paternita divina, nirrakkomandalek biex, jekk inti ser tidhol
ghad-djakonat u ghas-sacerdozju, tifhem li din hija s-sejha u l-missjoni tieghek: li taghmilha
mal-umanita migruha u mkissra, kif kienet l-umanita tas-Samaritana, u takkumpanjaha
sakemm terga’ thossha ammessa — milqugha — minn Alla li hu Mhabba. Tkun qatt ministru
sagru li tikkundanna u twarrab lill-ohrajn, imma la fis-sacerdozju inti tagixxi in persona
Christi Capitis, fuq 1-ezempju tal-Imghallem Divin inti tammetti lil hutek mill-gdid fi hdan il-
Knisja.

Illum, 19 ta’ Marzu, ma nistax ma npoggikx taht il-harsien ta’ dan l-ghassies ta’ Gesl u
tieghek li inti msemmi ghalih. Ha jkun San Guzepp dak li jwieznek halli fil-futur tkun
sacerdot b’qalb kbira li ma tehda qatt tfittex lil dawk li jixtiequ jigu ammessi bhala membri
shah fil-gemgha tad-dixxipli tal-Mulej.



